
Annotatsiya: “Kichik zamin yovuzlari” romani kisenlar, tog‘ ruhiga
aylangan yo‘lbarslar, vatanparvarlar, vatan xoinlari taqdiriga bag‘ishlangan.
Yozuvchi kichik zaminda yashayotgan xalqining mardonavor kurashlari, katta
kurash yo‘lida oz jonidan kechgan kisenlar, inson hayotida arzimas ko‘ringan
uchrashuvlarning ulkan mohiyati, inson taqdiriga ta’sirini mohirona yoritgan.
“Otamdan qolgan dalalar” romani uch avlod vakillarining biri-biridan og‘ir
hayoti, matn ostiga olingan, “paxta” yetishtirish uchun qizlik, ayollik
latofatidan, onalik baxtidan kechgan o‘zbek ayoli taqdiriga bag‘ishlangan.

Kalit so‘zlar: ovchi, yo‘lbars, kichik zamin, kisen, oq podsho, qizil
imperiya.

Yozuvchi Chuxe Kim o‘zining “Kichik zamin yovuzlari” romanida
xalqining azaliy urf-odatlari, an’analari, aynigsa, kisenlik masalasini yangi
talqinda, yangi muhitda berish orqali XX asr koreys millati taqdiri haqida yaxlit
manzara hosil qiladi. Kisenlarning ruhiyati, ijtimoiy hayotdagi faoliyati, yapon
anneksiyasi davrida ularning o‘ziga xos tabiatini ochib berishda yozuvchining
mahorati ko‘zga tashlanadi. Romanda tasvirlangan har bir vogea jonli, ta’sirli
bo‘lib, yozuvchi ortigcha mubolag‘a yoki ortigcha lavhalar bilan kitobxonni
chalg‘itmaydi. Avvalambor oilaviy sharoit, qolaversa o‘z ixtiyoriga ko‘ra,
kisenlikni tanlagan Yashma obrazida davr ayollarining xohish-istaklari, sarobga
aylangan orzular, erk va ozodlik yo‘lida erkaklardan kam harakat gilmagan
kisenlar hayoti ochib beriladi.

“Kichik zamin yovuzlari” romanida XX asr boshi koreys jamiyatida sodir
bo‘lgan o‘zgarishlar fonida kitobxon ko‘z o‘ngida Koreya tarixi va
madaniyatidan yangi sahifa ochiladi. Roman voqealari 1917-yil yapon istilosi
ayni avjiga chiqa boshlagan davrdan boshlab tasvirlanadi. Olis qishlogdagi
dehgon oilasi ro‘zg‘ordagi yetishmovchilik, kambag-‘allik sababli to‘ng‘ich
qizlarini o‘n yoshga to‘lganida kisenlar (romanda kurtizan tarzida berilgan)
maktabiga sotishga majbur bo‘ladi. Ona o‘z qizini mehnat qilishga, ro‘zg‘or
tebratishga, bola parvarishi bilan shug‘ullanishga erta o‘rgatgan bo‘lsa-da,

oxirgi tanlov qizning ixtiyorida edi. Qiz o‘ylanib o‘tirmadi, u kisenlikni tanladi.

Roman 1917-yil vogealari bilan boshlanadi. Yozuvchi olamni oq va qora
ranglarga ajratadi: “Quyosh chiqishidan oldin dunyoning ilk yaralishi kabi
Osmon — oq edi, Zamin esa — qora™". Yozuvchi tomonidan asarning birinchi
bobiga kiritilgan ovchi obrazida yapon anneksiyasi davrida halol, mehnatkash,
to‘g‘riso‘z insonlar gavdalanadi. Ovchi uchun ona zaminning har bir garich
tuprog‘i, kindik qoni to‘kilgan joy aziz. Mamlakati boshiga kelgan og‘ir kunlar,
xalqidan tortib olingan ozodlik, umummillat fojiasiga sabab bo‘lgan tashqi va
ichki omillar dastlab ovchi, keyin uning zurriyodi Chonxo obrazida xronologik
tartibda beriladi.

Romanning “Kichik zamin yovuzlari” sarlavhasida muallifning asosiy
g‘oyasi o‘z ifodasini topgan. Taraqqiyotdan olis tog® yonbag‘ridagi qishlogda
ovchilik bilan kun kechiradigan ota, otameros — ovchilik bilan shug‘ullanishiga
ta’qiq qo‘yilgan, ovchilik anjomlari tortib olingan o‘g‘il — Chonxo, taqdiri
noma’lum — nevara oldida muhim savol tug‘iladi, “kindik qoni to‘kilgan ona
zamin kimniki?”.

O‘zbek adibi Tog‘ay Murod o‘zining vatanparvarlik ruhida yozilgan
“Otamdan qolgan dalalar” romanida hayotning osuda va sofligini ariq detalida
beriladi:

“Yo‘l ariq yoqalab o‘tadi. Yo‘l majnuntol soyalab o‘tadi.

Bobomiz ana shu yo‘ldan sahar-sahar dalalaydi.

Tolga xurjun iladi. Tahorat oladi. Qiblalatib belbog* yoyadi.

Cho‘lpon yulduz poyida quloq qogadi. Cho‘lpon yulduz poyida sajda
etadi™!.

Tog‘ay Murod o°‘z romanida koreys yozuvchisi kabi masalani ilgari suradi.
Yozuvchi romanini “Otamdan qolgan dalalar” deb nomlaydi, o‘z yeriga egalik
qilish huqugidan mahrum qilingan “paxtakor’ning ayanchli taqdirida o‘zbek
millatining zahmatkash dehqoni zimmasiga yuklatilgan og‘ir muammoni ochib
beradi, u ham “dalaning egasi kim?”, tarzidagi savolni o‘rtaga tashlaydi.
Romanda takrorlanuvchi oq, qizil, qora ranglar inson taqdirini belgilovchi detal
tarzida berilgan. O‘zbek xalqining boshidan kechirgan butun boshli zo‘ravonlik,
xo‘rlikliklari oq-qizil-qora rangga ajratilishi ramziy ma’no kasb etgan.

Koreys yozuvchisining romani prolog, 10 bobdan iborat 1-tom, 10
bobdan iborat 2-tom, 5-bobdan iborat 3-tom, 2 bobdan iborat 4-tom, epilogdan
tashkil topgan. An’anaviy romanchilikka ko‘ra, har bir bobga sarlavhalar

30 Yyxe Kum. 3pepu manoii 3emmu. Cepus «Loft. Asmatckuii Gecteemnep». JxkeMo; Mocksa; 2024.

qo‘yilgan. Tog‘ay Murodning romani esa “Asar X bobdan iborat bo‘lib, jami
273 ta kichik hajmdagi gismlarga bo‘lingan...22 ta mayda qismga ajratilgan [
bob Xon davrida tong saharda Cho‘lpon yulduz poyida sajda qilib, qosh
qorayguncha yer chopgan Dehqonqulning bobosi, farg‘onalik Jamoliddin
ketmonni Chor Rossiyasi bosqini natijasida halovati buzilib, Denovga kelib
qolish sababi bilan bog‘liq voqgealar — xalq qo‘zg‘oloniga bosh bo‘lgan Mulla
Namoz, Oqgposhsho, Kayshovskiy 32 yoshida (1876-77-yillar Qo‘qonni zabt
etgan) general Skobelov, polkovnik Chaykovskiy, O‘rusiya Moliya vaziri
Vishnegorodskiy, missioner Ostroumov kabi tarixiy shaxslar ishtirokida hikoya
qilingan™*2,

Chuxe Kim galamiga mansub romanning 1-tomi avval Koreya imperiyasi
(yapon anneksiyasiga qadar, ya’ni 1897-1910-yillar davomida Koreya
davlatining nomlanishi) armiyasi safida xizmat qilgan ovchi, uning oilasi,
samuraylar avlodiga mansub, asarning barcha tomlarida eng faol obrazlardan
biri bo‘lgan yapon kapitani Yamada Gendzo, Yaponiya imperiyasi armiyasi
marshali Koreya general-gubernatori (1916-1919) Xasegava Yosimiti
(1850-1924)ning yaqin do‘sti bo‘lgan otasi, mayor Xayasi, mahalliy politsiya
boshlig‘i Fukuda kabi tarixiy shaxslar, qashshoq oilaning to‘ng‘ich qizi
Yashmaning kisenlik maktabiga tarbiyalanuvchi sifatida topshirilishi
voqealariga bag‘ishlangan. Mazkur bobda 1917-1925-yillarga qadar
mamlakatda sodir bo‘lgan voqealar, ayniqsa, 1919-yil I-mart harakatlari
tasviriga, mazkur harakatda faol ishtirok etgan shaxslar qatorida kisenlar
ko‘rsatgan gahramonlikka alohida urg‘u beriladi.

Romanning 1-tomi davomida 1925-1937-yillar mamlakatda olib borilgan
turli mafkuraviy harakatlar, olis qishloglardan bir burda non topib yeyish
ilinjida shaharga kelgan, ammo, bezorilar safiga qo‘shilib ketgan yoshlar,
xususan, ovchining o‘g‘li Chonxo, kisenlik maktabi tarbiyalanuvchilarining
zamon bilan hamnafas bo‘lib, yangi bosqichga ko‘tarilgan teatr san’ati
rivojidagi o‘rni, mumtoz davr koreys qissalarining teatr sahnalarida jonli ijro
etilishi, davr yoshlarining yangi ilm va bilim izlab xorijiy davlatlarga tashrif
buyurishlari, xorijda birga tahsil olgan vatandoshlarning o‘z yurtiga qaytishi,
kimdir tadbirkorlik yo‘liga, kimdir davr ko‘zgusiga aylangan nashriyot ishlarini
rivojlantirishga, kimdir ota merosini mamlakat ozodligi yo‘lida qurol-aslaha
uchun sarflagani, yoshlar o‘rtasida turli fikrlilikning yuzaga kelishi hikoya
qilingan.

“Kichik zamin yovuzlari” romanining 3-tomida 1941-1948-yillarda yapon

32 Axpaposa JI. XaMma OWIrad, aMMoO Xed KuM ranupmarad xakukat (Torait Myponausar “Ortamaad
KoJIraH fqananap” acapu xakuaa). Academic Research in Educational Sciences. Vol.1. No.2. 2020 ISSN
2182-1385.-b. 3.

general-gubernatori tomonidan barcha koreys fuqarolariga o‘z ism-shariflarini
yaponcha ism-sharifga o‘zgartirishga berilgan buyruq, odamlarning o‘z boshini
omon saqlab qolish, yashab qolish ilinjida oilasi, yaqinlari, vataniga xiyonat
qilishi, o‘zaro ishonchsizlikning avj olishi bayon qilinadi. Mazkur bobda o‘z
ixtiyoriga ko‘ra, kisenlik yo‘lini tanlagan Yashmaning avvalo o‘ziga ishonch
bildirgan, tarbiyalagan ustoziga, samimiy muhabbatini bag‘shida qgilgan insoni
oilasi tomonidan rad etilishi, do‘sti Chonxoga bo‘lgan sadoqati, og‘ir kunlarida
Chonxo ko‘rsatgan yordami tasviri berilgan. Shu bilan birga mamlakatda
iqtisodiy sharoit o‘zgara boshlagani, ammo, ikkinchi jahon urushi sabab yana
tanazzulga yuz tutgan ishlab chiqgarish, yapon hukumatining hududni tashlab
chiqib ketishi, ilk mustagqillik yillari vogealari jonli berilgan.

Asarning 4-tomi 1964-yil xaos davriga bag‘ishlangan. Mazkur bobda bir
vaqtlar kisen Yashma ko‘rsatgan amaliy yordam — o‘qishi uchun to‘lovni
amalga oshirib bergani sababli yangi bilimlarni o‘zlashtirgan, o‘z tadbirkorlik
faoliyatini yo‘lga qo‘ya olgan, kutilmagan merosni qo‘lga kiritgan, bugungi
kunda to‘kin-sochin hayot kechirayotgan Xanchxolning oilasi, qiyin vaziyatga
tushib qolsa-da, undan yordam kutmagan Yashmaning o°‘z do‘sti Chonxo
hayotini saqlab qolish uchun unga murojaat qilishi, ammo, bu murojaatning
javobsiz qoldirilishi, Chonxoning o‘limga mahkum etilishi, Yashmaning esa
eng yaqin kishilarini yo‘qotgani sababli Seuldek katta shaharda qola olmasdan,
Chejudo oroliga ketishi, yangi muhitga, sharoitga moslashishi, shu hududda
yosh bir ayolning unga o°z farzandini qoldirib, qochib ketishi bayon qilingan.
Yozuvchi Xanchxol, Vyun kabi obrazlarda inson taqdiriga salbiy ta’sir
ko‘rsatgan ijtimoiy-tarixiy sharoitni to‘laqonli ochib bergan. Bu obrazlarga
boshlariga og*‘ir kunlar kelganida ham o‘z or-nomusi, mamlakat ozodligi uchun
kurashgan insonlar taqdiriga befarq bo‘lmagan kisenlar obrazi qarama-qarshi
qo‘yiladi.

Tog‘ay Murod romanida ayollar obrazi tagmatnda beriladi. Ularning
achchiq gismati esa mana bu dialogda o°z aksini to‘la topadi:

Achchiq bilan qizimizni yelkalaridan dast ko‘tarib oldim.

— Senga aytyapman, tiling bormi? Enang qani deyapman?!

Qizimiz o‘pkasini bosolmayin aytdi:

— Enam o‘ziga o‘t qo‘yib yubordi.

— Nima-nima?! Qayerda-qayerda?!

— Tuman olib ketdi.

—Momong qani?!

— Momom enam bilan ketdi**.

3 Torait Mypoxn. Orampgad komran pananap. “llapk” HampuéTu-MaT0aa KOHIEPHMHHHT OOII

Orzulari armonga aylangan, ham paxta dalasida, ham uyida boshi
samarasiz mehnatdan chigmagan, nain-ki, atir-upa, eni yangi ko‘ylak ko‘rmay
o‘tgan, turmush sitamlariga bardosh bera olmagan o‘zbek ayolining achchiq
qismati o°‘ziga o‘t qo‘yish bilan yakunlandi.

Chuxe Kim o‘z romanida koreys tarixining eng og‘ir, zalvorli yillari —
Choson sulolasining so‘nggi nafasi, Koreya imperiyasi, yapon anneksiyasi,
ozodlik uchun kurash yillari, qisqa ozodlik davri, ikkinchi jahon urushi,
fuqarolar urushi, xaos davri tafsilotlarini tasvirlagan. O°‘zbek adibi Tog‘ay
Murod ham mislsiz xo‘rliklar davrini boshlab bergan Oq podsho davri, rus
chorizmining xalq boshiga solgan dahshatli kunlari, Qizil imperiyaning salbiy
asoratlari, sho‘rolar, “sotsialistik davr” qurboni sodda xalqining kelgindilar
tomonidan oyoq osti qilinishi haqida yozdi. Koreys yozuvchisi itoatdan
boshqasini bilmaydigan omi xalqi, o‘zbek yozuvchisi esa bosh ko‘targani
uchun so‘zsiz qatl gilingan xalqining mehnat ijrochisiga aylanganini qalb dardi
bilan yoritdi.

